
කරාරවිංදේන  පදාරවිංදං  මුඛාරවිංදේ  විනිවේශයංතම්
।
වටස්ය  පත්රස්ය  පුටේ  ශයානං  බාලං  මුකුංදං  මනසා
ස්මරාමි  ॥  1 ॥

සංහෘත්ය  ලෝකාන්වටපත්රමධ්යේ
ශයානමාද්යංතවිහීනරූපම්  ।
සර්වේශ්වරං  සර්වහිතාවතාරං  බාලං  මුකුංදං  මනසා
ස්මරාමි  ॥  2 ॥

ඉංදීවරශ්යාමලකෝමලාංගං
ඉංද්රාදිදේවාර්චිතපාදපද්මම්  ।
සංතානකල්පද්රුමමාශ්රිතානාං  බාලං  මුකුංදං  මනසා
ස්මරාමි  ॥  3 ॥

ලංබාලකං  ලංබිතහාරයෂ්ටිං
ශෘංගාරලීලාංකිතදංතපංක්තිම්  ।
බිංබාධරං  චාරුවිශාලනේත්රං  බාලං  මුකුංදං  මනසා
ස්මරාමි  ॥  4 ॥

ශික්යේ  නිධායාද්යපයෝදධීනි  බහිර්ගතායාං
ව්රජනායිකායාම්  ।
භුක්ත්වා  යථේෂ්ටං  කපටේන  සුප්තං  බාලං  මුකුංදං  මනසා
ස්මරාමි  ॥  5 ॥

කලිංදජාංතස්ථිතකාලියස්ය
ඵණාග්රරංගේනටනප්රියංතම්  ।
තත්පුච්ඡහස්තං  ශරදිංදුවක්ත්රං  බාලං  මුකුංදං
මනසා  ස්මරාමි  ॥  6 ॥

උලූඛලේ  බද්ධමුදාරශෞර්යං  උත්තුංගයුග්මාර්ජුන
භංගලීලම්  ।
උත්ඵුල්ලපද්මායත  චාරුනේත්රං  බාලං  මුකුංදං  මනසා
ස්මරාමි  ॥  7 ॥

ආලෝක්ය  මාතුර්මුඛමාදරේණ  ස්තන්යං  පිබංතං
සරසීරුහාක්ෂම්  ।



සච්චින්මයං  දේවමනංතරූපං  බාලං  මුකුංදං  මනසා
ස්මරාමි  ॥  8 ॥

